
Reja:
1. O‘lchash, o‘zgaruvchilar va o‘lchanadigan

kattaliklar.

2. Noelektrik kattaliklarni o‘lchash priborlari va
qurilmalari

2.1. O‘lchash apparatlarining umumiy
xarakteristikalari

2.2. Datchiklar va o‘zgartirgichlar

2.3. Qayd qiluvchi apparaturalar

3. O‘lchashlar aniqligi



Qishloq xo‘jaligi elektr uskunalarini
ekspluatatsiyalash jarayonida, capital va joriy
ta’mirlangan elektrotexnik uskunalarni sinovdan
o‘tkazish elektrotexnologik jarayonlarning energetik
ko‘rsatkichlarini o‘rganish va amaliy tadqiqotlar
o‘tkazishda o‘rganilayotgan kattaliklar va energetik
hamda texnologik ko‘rsatkichlarning miqdoriy
qiymatlarini o‘lchash zaruriyati tug‘iladi.

O‘lchash davomida miqdoriy kattaliklar
o‘rganilayotgan jarayon voqelik yoki hodisani nafaqat
o‘zgarish qonuniyatlari, balki miqdoriy va sifat
bog‘liqliklarini ham ochib beradi.



O‘lchash tajriba asosida aniqlangan biror fizik
kattalikni uning bir birlik deb qabul qilingan kattaligi
(etalon) bilan solishtirish (taqqoslash) jarayonidir.
Masalan, elektr zanjirdan oqayotgan tok kuchini (I)
zanjirga ulangan ampermetr shkalasida qayd etilgan
son ko‘rsatkich tok kuchini bir birlik deb qabul
qilingan kattaligi (etalon) Amper (A) bilan
taqqoslanadi.

Xuddi shunday elektr ta’minot tizimida
kuchlanishni o‘lchashda kuchlanishni bir birlik deb
qabul qilingan kattaligi Volt (V) bilan taqqoslanadi.



Agar o‘lchanayotgan kattalik miqdori
A bo‘lsa va o‘lchov birligi a bo‘lsa,
o‘lchanilayotgan kattalikning son
miqdori ï = À/à bo‘ladi.

O‘zgaruvchi ham deb ataluvchi
o‘lchanadigan kattaliklar bog‘liq
bo‘lmagan, mustaqil bog‘langan va
tashqi o‘zgaruvchi bo‘lishi mumkin.



Bog‘liq bo‘lmagan o‘zgaruvchi (kattalik)
faqat tadqiqotchi izmi bilan o‘zgartiriladi.
Masalan, o‘zgarmas tok motorni sun’iy mexanik
xarakteristikasini qurish uchun uni zanjirdagi
qarshilikni o‘zgartirishni tadqiqotchi amalga
oshiradi yoki elektr motorni buzilmasdan ishlash
muddatini tashqi muhit parametrlariga
bog‘liqligini o‘rganishda elektr motor qo‘yilgan,
sun’iy iqlim hosil qilish kamerada haroratni,
namlikni yoki havoni kimyoviy tarkibini
tadqiqotchi o‘zgartiradi.



Bog‘langan o‘zgaruvchi (kattalik) –
bog‘liq bo‘lmagan o‘zgaruvchini o‘zgarishi
natijasida o‘zgaruvchi fizik kattalik. Masalan,
o‘zgarmas tok motorining yakor zanjiridagi
qarshilikni o‘zgartirganda yakorni aylanish
chastotasi yoki sun’iy iqlim hosil qilish
kamerasi haroratini, namligini yoki havoni
kimyoviy tarkibini o‘zgartirilishi elektr
motorning buzilmasdan ishlash muddatini
o‘zgarishiga olib keladi.



Tashqi o‘zgaruvchi – tadqiqotchi xohishidan
tashqari eksperiment natijalariga ta’sir ko‘rsatuvchi
sodir bo‘ladigan fizik kattaliklar. Masalan, mexanik
xarakteristikasi o‘rganilayotgan elektr motor ulangan
elektr tarmoqda kuchlanish va chastotaning
o‘zgarishi tashqi o‘zgaruvchi hisoblanadi.

Bog‘liq bo‘lmagan kattaliklarni ilmiy izlanishlarda
o‘zgartirilib o‘lchab nazorat qilishimiz mumkin.
Boshqa kattaliklarga bog‘liq bo‘lgan kattaliklar
boshqa kattaliklar bilan birga o‘zgaradi, shuning
uchun ular faqat nazorat qilinadi.



Elektr o‘lchov priborlari va
asboblaridan foydalanib, elektr
ta’minot tizimidan uzatilayotgan
energiya (W), quvvat (S, P, Q), tok kuchi
kattaligi (I), qishloq xo‘jaligi elektr
uskunalarining energetik ko‘rsatkichlari
(S, P, Q, cosj), energotexnologik
jarayonlar parametrlari (T, j, n) va h.k.
kattaliklarni o‘lchash mumkin.



Ilmiy izlanishlarda o‘lchanadigan kattaliklar turlicha bo‘lishi
mumkin:

geometrik: hhiziqli, hajmiy o‘lchamlar, burchak, siljish, amplituda;

kinematik: tezlik, tezlanish, aylanish chastotasi soni;

dinamik: massa, sarf miqdori, kuch, kuchlanish, bosim, kuch
momenti, ish, quvvat.

boshqalar: vaqt, harorat, rang, yoritilganlik, yorug‘lik kuchi, akustik,
qattiqlik, zichlik, gaz tarkibi, nurlanish;

elektr: tok, kuchlanish, energiya, quvvat, cosj, tgj, tgd, h, K.

Eksperimental izlanishlarda o‘lchov muhim o‘rin tutadi.

Har qanday eksperimental tadqiqotlarda o‘lchov priborlari va
vositalaridan foydalaniladi va ularni to‘g‘ri tanlanilishi tadqiqot
natijalariga bevosita daxldor omil hisoblanadi.

